Аса Мейірімді, ерекше Рахымды Аллаһтың атымен

Әһлю-с-Сунна уәл-жәма’а Пайғамбардың (оған Аллаһтың игілігі мен сәлемі болсын) Сүннетін оқып-үйренуге ынталандырады әрі Сүннетті тастаудан және Сүннетті елемеуден сақтандырады

Аллаһ Тағала былай деді: 

﴿ وَمَا كَانَ اللَّهُ لِيُعَذِّبَهُمْ وَأَنتَ فِيهِمْ وَمَا كَانَ اللَّهُ مُعَذِّبَهُمْ وَهُمْ يَسْتَغْفِرُونَ ﴾
«Сен олардың ішінде болғанға дейін Аллаһ оларды азаптамайды. Олар кешірім тілеп тұрғандарына дейін Аллаһ оларды азаптамайды» («әл-Әнфал» сүресі, 33-аят).
Сәһл бин Са‘дтың (Аллаһ оған разы болсын) сөздерінен Аллаһ Елшісінің (оған Аллаһтың игілігі мен сәлемі болсын) былай деп айтқаны жеткізіледі: «Адамдар (ораза ұстағандарынан) кейін ауыз ашуға асығуды тоқтатпайынша игіліктен қол үзбейді» (әл-Бухари, 1957; Муслим, 1098).

Имам әл-Бухари өзінің «әс-Сахих» кітабындағы тарауды «Білім қалай алып қойылады» деп атап, онда былай деді: «Аллаһ Елшісінің (оған Аллаһтың игілігі мен сәлемі болсын) хадистерінен не бар екенін қара да, оларды жазып ал. Расында, мен діни білімдер бойынша сабақтар жойылып, әрі ғалымдар өмірден өтіп кетеді ме деп қорқамын. Пайғамбардың (оған Аллаһтың игілігі мен сәлемі болсын) хадистерінен басқа еш нәрсені қабылдама! Білім таратыңдар және білмейтінді оқыту үшін жиналыңдар, өйткені, ақиқатында, білім құпияға айналмайынша өлмейді» (Қз.: «Сахих әл-Бухари», 1/49).

Ибн ул-Каййим (Аллаһ оны рахым етсін) былай деді: “Сүннет — бұл Аллаһ Тағаланың қамалы! Кім оған кірсе, сол қауіпсіздікте болады! Сүннет тіпті адамның амалдары жеткіліксіз болса да онымен бірге болады. Бидғатшылар мен екіжүзділердің жарықтары өшетін күні Сүннеттің нұры адамның жолын жарық етеді. Бидғатшылардың беттері қараятын күні Сүннетті ұстанушылардың жүздері ақ болады. Аллаһ Тағала: «Бір беттер ағаратын және басқалары қараятын сол бір күні», - деді («Әли Имран» сүресі, 106-аят). Ибн ‘Аббас былай деді: «Сүннет пен біртұтастықты ұстанушылардың беттері ағарып, бидғат пен бөлінуді ұстанушылардың беттері қараяды». Сүннет — бұл пендені бақытқа, тура жолға және жетістікке алып келетін өмір мен нұр. Аллаһ Тағала былай деді: «Өлі біреуді тірілтіп, оған адамдардың ішінде онымен жүретін жарық берсек, ол қараңғылықтарда қалып, одан шыға алмайтын біреуге тең болады ма?» («әл-Әнғам» сүресі, 122-аят). Елшілерге (оларға Аллаһтың игілігі мен сәлемі болсын) бағынудан шыққан адамдар он қараңғылықтарда болады: 1 — өз мінезінің қараңғылығы; 2 — надандықтың қараңғылығы; 3 — әуестіктің (көңіл қалауының) қараңғылығы; 4 — сөздің қараңғылығы; 5 — амалдардың қараңғылығы; 6 — кірудің қараңғылығы; 7 — шығудың қараңғылығы; 8 — қабірдің қараңғылығы; 9 — Қиямет күнінің қараңғылығы; 10 — мәңгілік мекеннің қараңғылығы” (Қз.: «Ижтима‘ әл-Жуйуш әл-Исләмийа», 9-аят).
Аллаһ Тағала былай деді: 

﴿ فَإِن لَّمْ يَسْتَجِيبُوا لَكَ فَاعْلَمْ أَنَّمَا يَتَّبِعُونَ أَهْوَاءهُمْ وَمَنْ أَضَلُّ مِمَّنِ اتَّبَعَ هَوَاهُ بِغَيْرِ هُدًى مِّنَ اللَّه ﴾
«Егер олар саған жауап бермесе, онда олар, шын мәнінде, өз көңілдері тартқан жаққа кеткенін біл. Аллаһтан бір жол-жорықсыз өз көңілдері ауған жаққа ілескеннен ары адасқан кім бар?» («әл-Қасас» сүресі, 50-аят).
Аллаһ Тағала адамдарды екі топқа бөлді:

1 — Елшілерге ілесетіндер;

2 — Өз көңіл қалауларына (әуестіктеріне) ілесетіндер. 

Кім өзіне Сүннет ап-айқын бола тұра, Елшіге (оған Аллаһтың игілігі мен сәлемі болсын) құлақ аспаса, сол өзінің көңіл қалауына ілесті. 

Аллаһ Тағала былай деді: 

﴿ وَأَنَّ هَذَا صِرَاطِي مُسْتَقِيمًا فَاتَّبِعُوهُ وَلاَ تَتَّبِعُواْ السُّبُلَ فَتَفَرَّقَ بِكُمْ عَن سَبِيلِهِ ذَلِكُمْ وَصَّاكُم بِهِ لَعَلَّكُمْ تَتَّقُونَ ﴾
«Күдіксіз, Менің тура жолым осы. Енді соған еріңдер. Басқа жолдарға түспеңдер, өйткені олар сендерді Аллаһтың жолынан тайдырады. Сендерге осыларды Аллаһ нұсқады, бәлкім, сақтанарсыңдар» («әл-Әнғам» сүресі, 153-аят).

Ибн ул-Каййим (Аллаһ оны рахым етсін) былай деді: «Бұл — Аллаһ Тағала сонымен жүруді өсиет еткен тура жол. Бұл – Пайғамбар мен (оған Аллаһтың игілігі мен сәлемі болсын) оның сахабалары ұстанған жол. Бұл – ең дұрыс жол! Кім осы жолдан ауытқыса, сол бұрыс жолдарға түседі. Тура жолдан ауытқу қорқынышты болуы да, кішігірім болуы да мүмкін, әрі (одан) ауытқығандардың арасында олардың санын тек Аллаһ Тағала ғана білетін көптеген дәреже-санаттар бар. Тура жол – бұл Пайғамбар мен (оған Аллаһтың игілігі мен сәлемі болсын) оның сахабалары ұстанған нәрсе. Ал тура жолдан ауытқыған (адам) не залым, не қателескен мужтаһид, не надан соқыр ілесуші (муқаллид) болуы мүмкін. Аутқығандардың арасында жазаланатындары, кешірілетіндері, сондай-ақ (ижтиһад жасағаны үшін) бір сауап алатындары да бар» (Қз.: «Иғасату әл-Ләхфан», 1/131).
Шейхул-Ислам ибн Таймийя (Аллаһ оны рахым етсін) былай деген: “Елшілердің сүннеттерін жасыру барлық үмметтердегі бидғаттардың пайда болуының себебі болып табылады! Опат болу дәл осы арқылы келеді. Сондықтан да: «Сүннеттен бекем ұстануда құтылу бар», - деп айтылады. Ал имам Мәлик (Аллаһ оны рахым етсін): «Сүннет Нухтың кемесі секілді. Кім оған мінсе, сол құтылды, ал кім мінбесе, сол опат болды!», - деп айтқан. Бұл – ақиқат! Өйткені Нухтың кемесіне елшілерге сеніп, оларға ілескендер мінді ғой. Ал егер адам оған отырмаған болса, онда ол елшілерді өтірікшілер деп санады. Сүннетке ілесу – бұл Аллаһ Тағаладан келген жолдауға ілесу. Кім осы жолдауға ілессе, сол Нухтың кемесіне көтерілгендермен тең. Ал осы жолдаудан теріс бұрылса, сол Нухқа (оған Аллаһтың сәлемі болсын) ілесуден бас тартқандар сияқты” (Қз.: «Мәжму‘ әл-Фатауа», 4/137).

Шейхул-Ислам ибн Таймийя (Аллаһ оны рахым етсін) сондай-ақ былай деді: «Бұл мәселедегі маңызды міндет Сүннет пен бидғаттың арасын ажырату болып табылады. Сүнет – бұл Үкім Шығарушы бұйырған нәрсе, ал бидғат – бұл дінде бекітілмеген нәрсе. Ақиқатында, бұл тақырыпта: оның негіздерінде де, тармақтарында да – адамдар арасында көптеген қобалжулар пайда болды. Әр топ өзінің жолын Сүннет, ал қалған жолдарды бидғат дейді. Әрбір топ басқа бір топтың ілесушілерін бидғатшылар деп атайды. Осы себепті де ауқымын бір Аллаһ қана білетін жауыздық тарады» (Қз.: «әл-Истиқама», 1/13).

